
Ymateb dyngarol i ryfel Rwsia yn yr Wcráin
Diogelu a Chaethwasiaeth Fodern
Yr hyn rydyn ni wedi'i wneud
Gan weithio gydag amrywiaeth o bartneriaid statudol, rydym wedi cyhoeddi pedwar fersiwn o’n canllawiau ar ddiogelu a chaethwasiaeth fodern. Mae’r trydydd fersiwn hwn wedi cael ei ddatblygu ymhellach gan gyngor yn ymwneud â Trais yn Erbyn Menywod, Cam-drin Domestig a Thrais Rhywiol (VAWDASV) a diogelwch ar-lein: Cartrefi i Wcráin: canllawiau ar ddiogelu a chaethwasiaeth fodern | LLYW.CYMRU 
Rydym wedi cyfrannu cyngor ar ddiogelu a chaethwasiaeth fodern i dri fersiwn o’n canllawiau i noddwyr gan gynnwys mewn perthynas â diogelwch ar-lein: Cartrefi i Wcráin: canllawiau i letywyr a noddwyr | LLYW.CYMRU 
Rydym wedi darparu gwybodaeth adrodd am bryderon ynghylch diogelu a chaethwasiaeth fodern i staff ein Canolfan Gyswllt Wcráin a staff ein Canolfan Groeso. 
Rydym wedi darparu cyngor ar ddatblygu polisi diogelu ar gyfer Canolfan Gyswllt Wcráin a’r Canolfannau Croeso. 
Rydym wedi cynnwys dolenni i hyfforddiant diogelu a hyfforddiant VAWDASV yn ein dogfennau canllaw cyhoeddedig a’u rhannu â’n staff Canolfan Gyswllt Wcráin, ein staff Canolfan Groeso a staff ein Hybiau Cyrraedd: Learning@Wales: Mewngofnodwch i'r safle a modiwl ymwybyddiaeth VAWDASV  
Rydym wedi cyfrannu gwybodaeth am ddiogelu a chaethwasiaeth fodern i sesiwn friffio i heddluoedd am y cynllun Cartrefi i Wcráin. Mae hyn yn cael ei ddatblygu ymhellach mewn perthynas â chyngor ar ymateb i ymholiadau unigolion coll. 

Rydym wedi sefydlu blwch negeseuon e-bost penodol ar gyfer derbyn ymholiadau mewn perthynas â’n harweiniad ar ddiogelu a chaethwasiaeth fodern a’n polisi yn fwy cyffredinol mewn perthynas â’r ymateb dyngarol i’r Wcráin: 
Ukraine.Safeguarding@gov.wales / Wcrain.diogelu@llyw.cymru  
Rydym wedi sefydlu gweithdrefn uwchgyfeirio gyda’r Adran Ffyniant Bro, Tai a Chymunedau ar gyfer adrodd am bryderon difrifol o ran diogelu a chaethwasiaeth fodern sy’n gofyn am ymyriad Llu’r Ffiniau, ar gyfer adrodd am blant ar eu pen eu hunain ac ar gyfer gofyn am dynnu noddwr oddi ar y rhestr am resymau diogelu a nodwyd yn lleol: https://digital.dclg.gov.uk/jira/servicedesk/customer/portal/11 
Rydym wedi datblygu cofnod achosion o bryder yn ymwneud â diogelu a chefnogi cydweithwyr awdurdodau lleol, y Ganolfan Groeso, y Ganolfan Gyswllt a’r Heddlu o ran darparu arweiniad ac ymchwiliadau parhaus. Hyd at 18 Gorffennaf, rydym wedi delio â thua 70 o ymholiadau yn ymwneud â diogelu, 20 yn ymwneud â phlant ar eu pen eu hunain a thua 90 o ymholiadau yn ymwneud â chyfuniad o faterion. 
Er mwyn llywio ein gwaith, rydym yn cyfarfod ac yn cyfathrebu’n rheolaidd â Phrif Weithredwyr awdurdodau lleol, Un Man Cyswllt awdurdodau lleol, Cyfarwyddwyr Gwasanaethau Cymdeithasol, y Cadeirydd - Penaethiaid Gwasanaethau Oedolion, y Cadeirydd - Penaethiaid 
Gwasanaethau Plant, Byrddau Diogelu Rhanbarthol, y Cadeirydd -  
Bwrdd Diogelu Annibynnol Cenedlaethol, CLlLC,  
Partneriaeth Ymfudo Strategol Cymru (WSMP), AGC, Uned Gyswllt yr Heddlu yn LlC, Arolygiaeth Gofal Cymru, y Gwasanaeth Datgelu a Gwahardd (DBS) a sefydliadau’r Trydydd sector. 
Plant ar eu pen eu hunain 
Ar 15 Gorffennaf, cyflwynodd Llywodraeth y DU gynllun fisa ar gyfer plant y mae eu ceisiadau am fisa wedi’u hoedi ers cyflwyno Cartrefi i Wcráin ym mis Mawrth. Roedd plant unigol yn anghymwys. Mae'r cynllun ar gyfer plant sy'n teithio gyda neu'n ymuno ag oedolyn sy'n berthynas nad yw'n rhiant neu'n warcheidwad cyfreithiol, i aros gyda noddwr. Yng Nghymru, dim ond i blant a wnaeth gais i'r cynllun unigol y mae'r cynllun ar gael. Bydd ceisiadau i'r cynllun uwch-noddwyr yn parhau gan fod y cynllun hwnnw'n parhau i fod wedi'i oedi. Mae canllawiau wedi’u cyhoeddi fel a ganlyn: 
Canllawiau i rieni neu warcheidwaid cyfreithiol (Saesneg yn unig) - https://www.gov.uk/guidance/homes-for-ukraine-guidance-for-parents-orlegal-guardians-children-and-minors-applying-without-parents 
 
Ffurflen caniatâd rhieni (Saesneg yn unig) - https://www.gov.uk/government/publications/homes-for-ukraine-uksponsorship-arrangement-consent-form 
 
Canllawiau i awdurdodau lleol (Saesneg yn unig) -  https://www.gov.uk/guidance/homes-forukraine-guidance-for-councils-children-and-minors-applying-withoutparents-or-legal-guardians 
 
Canllawiau i noddwyr (Saesneg yn unig) -  https://www.gov.uk/guidance/homes-for-ukraineguidance-for-sponsors-children-and-minors-applying-without-parents-orlegal-guardians 
 
Am ragor o wybodaeth, gweler tudalen we Llywodraeth Cymru am Wcráin: Wcráin | Is-bwnc | LLYW.CYMRU 

